Izvod iz izvještaja (dio koji se odnosi na ispunjavanje propisanih uslova za izbor)

ELEKTROTEHNIČKI FAKULTET
UNIVERZITETA U SARAJEVU

Broj:

Datum: 17.03.2022. godine

Komisija za pripremanje prijedloga za izbor akademskog osoblja u naučnonastavno zvanje asistent za naučnu oblast “Računarstvo i informatika“ na Odsjeku za računarstvo i informatiku, za prijem u radni odnos s punim radnim vremenom (dva izvršioca), u sastavu:
vanr. prof. dr Vensada Okanović, dipl. ing. el. (naučna oblast “Računarstvo i informatika“), predsjednik 
red. prof. dr Selma Rizvić, dipl. ing.el. (naučna oblast “Računarstvo i informatika“), član
vanr. prof. dr Samir Omanović, dipl. ing. el. (naučna oblast “Računarstvo i informatika“), član 
VIJEĆU ELEKTROTEHNIČKOG FAKULTETA
S A R A J E V O
Odlukom Vijeća Univerziteta u Sarajevu - Elektrotehničkog fakulteta, broj 01-1804/22, od 07.03.2022. godine, imenovana je Komisija (u gore navedenom sastavu) za pripremanje prijedloga za izbor dva (2) izvršioca u naučnonastavno zvanje asistent za naučnu oblast “Računarstvo i informatika” na Odsjeku za računarstvo i informatiku, za prijem u radni odnos s punim radnim vremenom, o čemu podnosi sljedeći:
I Z V J E Š T A J
A) PODACI
Na raspisani konkurs objavljen dana 17.01.2022. godine u  dnevnom listu “Oslobođenje” i na web stranici Univerziteta u Sarajevu - Elektrotehničkog fakulteta za izbor akademskog osoblja u naučnonastavno zvanje asistent za naučnu oblast “Računarstvo i informatika”, u radni odnos sa punim radnim vremenom – 2 izvršioca, na Odsjeku za računarstvo i informatiku, u datom roku prijavila su se četiri kandidata:
1. Demir Papić, magistar matematike
2. Damir Pozderac, magistar elektrotehnike-diplomirani inženjer elektrotehnike, odsjek Računarstvo i informatika
3. Zerina Ramić, magistar elektrotehnike-diplomirani inženjer elektrotehnike, odsjek Računarstvo i informatika
4. Fuad Silajdžić,  magistar ekonomskih nauka, magistar elektrotehnike-diplomirani inženjer elektrotehnike, odsjek Računarstvo i informatika
Viši stručni saradnik za personalne i opšte poslove je sačinio potvrdu o blagovremenosti i potpunosti (urednosti) prijave na raspisani Konkurs broj: 09-440/22 od 03.02.2022. godine i konstatovano je:
- Prijava kandidata Demira Papića zavedena pod brojem 01-343/22 od 26.01.2022. godine je blagovremena i potpuna (uredna) u skladu sa uslovima utvrđenim Konkursom.
- Prijava kandidata Damira Pozderca zavedena pod brojem 01-355/22 od 27.01.2022. godine je blagovremena i potpuna (uredna) u skladu sa uslovima utvrđenim Konkursom.
- Prijava kandidatkinje Zerine Ramić zavedena pod brojem 01-370/22 od 28.01.2022. godine je blagovremena i potpuna (uredna) u skladu sa uslovima utvrđenim Konkursom.
- Prijava kandidata Fuada Silajdžića zavedena pod brojem 01-387/22 od 31.01.2022. godine je blagovremena i potpuna (uredna) u skladu sa uslovima utvrđenim Konkursom.
1) Demir Papić
Biografski podaci
Demir Papić je rođen   *** Dio podataka naveden u Izvještaju Komisije. Po završetku srednjoškolskog obrazovanja upisuje se na Univerzitet u Sarajevu – Prirodno-matematički fakultet, smjer opća matematika, na kome je završio:
· Prvi ciklus studija, 25.09.2018. godine i stekao zvanje bakalaureat/bachelor-matematike, smjer opća matematika, s prosječnom ocjenom 10,00. 

· Drugi ciklus studija, 22.10.2020. godine i stekao zvanje magistar matematike, smjer opća (teorijska) matematika, s prosječnom ocjenom 9,83. 

U biografiji kandidat navodi da je u dosadašnjem školovanju stekao titulu najboljeg studenta Univerziteta u Sarajevu nakon prvog i drugog ciklusa, da je dobio: zlatnu značku Univerziteta u Sarajevu nakon prvog i drugog ciklusa, nagradu najboljeg studenta PMF-a Univerziteta u Sarajevu u 2017/2018. godini od strane Federalnog ministarstva, nagradu „honourable mention“ na međunarodnoj matematičkoj olimpijadi IMO 2015. i 2014. godine, bronzanu medalju na balkanskoj matematičkoj olimpijadi BMO 2015. godine, srebrenu medalju na mediteranskoj matematičkoj olimpijadi, da je osvojio: 3. mjesto i bronzanu medalju u kategoriji juniora na evropskom matematičkom kupu EMC, 2. mjesto na državnom takmičenju iz matematike BIHMO 2015. godine, 1. mjesto na federalnim takmičenjima za srednje škole iz matematike 2014. i 2015. godine, 1. mjesto na federalnom takmičenju iz matematike za osnovne škole 2011. godine, te da je bio višestruki kantonalni prvak. Takođe navodi da je: na Univerzitetu u Sarajevu – Prirodno-matematičkom fakultetu bio angažovan kao demonstrator u 2018/2019 godini, radio sa nadarenim matematičarima-takmičarima, na IUS-u bio angažovan kao stručnjak iz prakse u zimskom semestru 2021/22 gdje je bio zadužen za izvođenje vježbi iz predmeta: Kalkulus 1, Diferencijalne jednačine, Vjerovatnoća i statistika; da posjeduje vještine  poznavanja njemačkog i engleskog jezika, rada na računaru i koristi Office                      (Word, Excel,  Power Point), Mathematica, HTML, Latex.
2) Damir Pozderac
Biografski podaci
Damir Pozderac je rođen   *** Dio podataka naveden u Izvještaju Komisije. Po završetku srednjoškolskog obrazovanja upisuje se na Univerzitet u Sarajevu – Elektrotehnički fakultet, na kome je završio:
· Prvi ciklus studija, 12.09.2019. godine i stekao zvanje bakalaureat/bachelor-inženjer elektrotehnike, Odsjek za računarstvo i informatiku, s prosječnom ocjenom 8,31. 

· Drugi ciklus studija, 20.09.2021. godine i stekao zvanje magistar elektrotehnike-diplomirani inženjer elektrotehnike, Odsjek za računarstvo i informatiku, s prosječnom ocjenom 9,39. 

U biografiji kandidat navodi da je na Univerzitet u Sarajevu – Elektrotehničkom fakultetu, Odsjeku za računarstvo i informatiku bio angažovan kao demonstrator na predmetima: Frontend web tehnologije, Backend web tehnologije, Web tehnologije, u periodu 2020-2021, te da je bio praktikant u polju mašinskog učenja u firmi  Infobip d.o.o., Sarajevo, u periodu 2019-2020. Od stranih jezika kandidat se aktivno služi engleskim, njemačkim i talijanskim jezikom.
Kandidat je objavio naučnoistraživački rad na konferenciji:
· I. Prazina, E. Kovač, D. Pozderac, Z. Ramić, V. Okanović, E. Cogo, Testing Web Page Layouts Using Galen Framework Tests Generated By The Mockup Tool, 27th Telecommunications Forum (TELFOR), Belgrade, Serbia, November 26-27, 2019., IEEE

3) Zerina Ramić
Biografski podaci
Zerina Ramić je rođena   *** Dio podataka naveden u Izvještaju Komisije. Po završetku srednjoškolskog obrazovanja upisuje se na Univerzitet u Sarajevu – Elektrotehnički fakultet, na kome je završila:
· Prvi ciklus studija, 12.09.2019. godine i stekla zvanje bakalaureat/bachelor-inženjer elektrotehnike, Odsjek za računarstvo i informatiku, s prosječnom ocjenom 8,53. 

· Drugi ciklus studija, 12.10.2021. godine i stekao zvanje magistar elektrotehnike-diplomirani inženjer elektrotehnike, Odsjek za računarstvo i informatiku, s prosječnom ocjenom 9,61. 

U biografiji kandidatkinja navodi da je u periodu 2020-2021 bila zaposlena u firmi Misija, a da je trenutno zaposlena u firmi Tacta d.o.o. Sarajevo. Takođe u biografiji kandidatkinja navodi da je u periodu 2020-2021 na Univerzitetu u Sarajevu – Elektrotehničkom fakultetu, Odsjeku za računarstvo i informatiku bila angažovana kao demonstrator na predmetima: Web tehnologije, Backend web tehnologije, Frontend web tehnologije. Od stranih jezika kandidatkinja se aktivno služi engleskim i njemačkim jezikom.
Kandidatkinja je objavila naučnoistraživački rad na konferenciji:
· I. Prazina, E. Kovač, D. Pozderac, Z. Ramić, V. Okanović, E. Cogo, Testing Web Page Layouts Using Galen Framework Tests Generated By The Mockup Tool, 27th Telecommunications Forum (TELFOR), Belgrade, Serbia, November 26-27, 2019., IEEE

2) Fuad Silajdžić
Biografski podaci
Fuad Silajdžić je rođen *** Dio podataka naveden u Izvještaju Komisije. Po završetku srednjoškolskog obrazovanja upisuje se na Univerzitetu Al-Fateh Tripoli na kojem je završio:
· Prvi i drugi ciklus studija u septembru 1989. godine i stekao zvanje magistar elektrotehnike-diplomirani inženjer elektrotehnike, Odsjek za računarstvo i informatiku, s prosječnom ocjenom 8,53. 

Napomena: Kandidat je na Elektrotehničkom fakultetu u Sarajevu 31.10.1990. godine izvršio notrifikaciju diplome stečene na Univerzitetu Al-Fateh Tripoli, a potom na Univerzitetu u Sarajevu – Elektrotehničkom fakultetu izvršio ekvivalenciju nostrificirane  diplome i time stekao zvanje magistar elektrotehnike-diplomirani inženjer elektrotehnike, Odsjek za računarstvo i informatiku.

U biografiji kandidat navodi da je na Univerzitet u Sarajevu – Ekonomskom fakultetu dana 06.12.2019. uspješno odbranio svoj magistarski rad. Takođe navodi da je bio zaposlen u: JKP Breza (1991-1992) - sistem inženjer, Naučnoistraživački institut za perziski jezik i književnost (1996-1997) - tehnički direktor časopisa Znakovi vremena, Energopetrol dd Sarajevo (1997-1999) - rukovodilac odjela službe za kompjuterizaciju i info sistem u PC Sarajevo, Bosna-s oil services Co. (1999-2000) - rukovodilac za administraciju, kadrovske i opšte poslove i prevodilac arapskog jezika,  Energopetrol dd Sarajevo (2000-2010) - rukovodilac ureda za odnose s javnošću i marketing, Energopetrol dd Sarajevo (2011-2013) - rukovodilac sektora korporativnih komunikacija, Svjetlost štampa doo (2013-2014) - direktor, Bosna-s oil & gas Co. (2014-2019) - rukovodilac za finansije, komercijalu i administraciju, Mintel doo (2019) – direktor, Silay doo (direktor), Bosna-s oil & gas Co. (danas) – predstavnik. Kandidat u biografiji navodi da posjeduje kavlifikacije za menadžment i administraciju IS, inovativne informacione tehnologije, sektorsku i marketing analizu u naftnoj industriji, strateško planiranje i dizajn uz sektorsku i subsektorsku analizu i prevođenje arapskog jezika, te da je bio direktor press centra u Brezi, radio Breza i urednik novina „Breza“, urednik časopisa „Riječ“ u Zenici, tehnički urednik časopisa Znakovi vremena i tehnički urednik knjige „Historija perzijske književnosti od nastanka do kraja 15. vijeka“. Od stranih jezika kandidat se aktivno služi engleskim i arapskim jezikom. 
B) PRIJEDLOG SA OBRAZLOŽENJEM
Komisija je razmotrila i ocijenila prijave kandidata referirajući se na:
1. Članove Zakona o visokom obrazovanju Kantona Sarajevo (Službene novine Kantona Sarajevo, br. 33/17):
· Član 96. (Uslovi za izbor u naučnonastavna zvanja), tačka a): "Uslovi za izbor u naučnonastavna zvanja su - asistent: završen ciklus studija koji se vrednuje sa najmanje 300 ECTS bodova i sa najnižom prosječnom ocjenom 8 ili 3.5";
· Član 119. (Izbor člana akademskog osoblja), stav (1): ''Član akademskog osoblja se bira za naučnu/umjetničku oblast ili za nastavni predmet odnosno grupu nastavnih predmeta u okviru naučne/umjetničke oblasti. Broj naučnih/umjetničkih oblasti za koje se može izvršiti izbor člana akademskog osoblja utvrđuje se statutom visokoškolske ustanove'';
2. Član Statuta Univerziteta u Sarajevu:
· Član 194. (Uvjeti za izbor u nastavno-naučna zvanja), stav (1) tačka a): ''Uvjeti za izbor akademskog osoblja u nastavno-naučna zvanja na Univerzitetu su - asistent: odgovarajući univerzitetski stepen sa najmanje 300 ECTS bodova i najnižom prosječnom ocjenom 8 ili 3,5”;
3. Dosadašnju praksu Vijeća Univerziteta u Sarajevu - Elektrotehničkog fakulteta, tokom provođenja procedure izbora novih asistenata, u kojoj je važan segment pri odlučivanju procjena koji je kandidat u prednosti sa aspekta aktuelnih nastavnih potreba Elektrotehničkog fakulteta i daljeg unapređenja naučnoistraživačkog rada.
Na osnovu uvida u priloženu dokumentaciju i navedenih podataka kandidata, našeg ličnog uvida u cjelokupni nastavni, naučnoistraživački i stručni rad kandidata, te na osnovu Potvrde o potpunosti/blagovremenosti prijave na raspisani konkurs broj: 09-440/22 od 03.02.2022. godine, Komisija za pripremanje prijedloga je, referirajući se na citirane članove Zakona o visokom obrazovanju Kantona Sarajevo, Statuta Univerziteta u Sarajevu, te dosadašnju praksu Univerziteta u Sarajevu - Elektrotehničkog fakulteta, mišljenja da:
1. Svi prijavljeni kandidati ispunjavaju formalno-pravne uslove za izbor u nastavnonaučno zvanje asistent, shodno navedenim članovima Zakona o visokom obrazovanju i Statuta Univerziteta u Sarajevu.
2. Kandidati Damir Pozderac i Zerina Ramić imaju prednost u smislu da su bili aktivno uključeni u nastavni proces obavljajući ulogu demonstratora na predmetima oblasti “Računarstvo i informatika” na koju je raspisan konkurs (prednost sa aspekta aktuelnih nastavnih potreba Odsjeka za Računarstvo i informatiku i daljeg unapređenja naučnoistraživačkog rada), dok kandidat Demir Papić predmete iz oblasti “Računarstvo i informatika” uopšte nije imao u planu i programu studija kojeg je završio.
3. Kandidati Damir Pozderac i Zerina Ramić imaju prednost u smislu da iz oblasti “Računarstvo i informatika” na koju je raspisan konkurs imaju bolji prosjek ocjena od kandidata Fuada Silajdžića.
4. Kandidati Damir Pozderac i Zerina Ramić su pokazali sklonost ka naučnoistraživačkom radu (imaju objavljen rad na IEEE međunarodnoj konferenciji).
5. Kandidati Damir Pozderac i Zerina Ramić imaju prednost u pogledu odražavanja dosadašnje prakse Vijeća Univerziteta u Sarajevu - Elektrotehničkog fakulteta, tokom provođenja procedure izbora novih asistenata.
Na osnovu izloženog, Komisija za pripremanje prijedloga za izbor akademskog osoblja u
naučnonastavno zvanje asistent, dva (2) izvršioca, za naučnu oblast "Računarstvo i informatika" na Odsjeku za računarsvo i informatiku, za prijem u radni odnos sa punim radnim vremenom jednoglasno predlaže Vijeću Univerziteta u Sarajevu - Elektrotehničkog fakulteta da se kandidati:
1. Damir Pozderac, magistar elektotehnike-diplomirani inženjer elektrotehnike
2. Zerina Ramić, magistar elektotehnike-diplomirani inženjer elektrotehnike
izaberu u naučnonastavno zvanje asistent, u radni odnos sa punim radnim vremenom, za oblast: “Računarstvo i informatika” na Odsjeku za računarsvo i informatiku.
Obzirom da kandidat Demir Papić ima veoma dobre reference za izbor na oblast “Matematika”, članovi komisije kandidatu sugerišu da se prijavi na konkurse za izbor akademskog osoblja u naučnonastavna zvanja koje Univerzitet u Sarajevu u narednom periodu bude raspisivao na navedenu oblast, a na način propisan Zakonom o visokom obrazovanju Kantona Sarajevo i Statutom Univerziteta u Sarajevu.
Sarajevo, 17.03.2022. godine


KOMISIJA


vanr. prof. dr Vensada Okanović, dipl. ing. el., predsjednik

red. prof. dr Selma Rizvić, dipl.ing.el., član 

vanr. prof. dr Samir Omanović, dipl. ing. el., član

